Dechrau cerdd ar Synselia neu erfyniad gwraig am drugaredd ar ei chlaf wely.

1.

Duw Frenin y nef, O! gwrando fy llef,

Dod i mi cyn marw yn groyw ffydd gref;

Gwna im gofio’r gair da mai ffydd a’m iach(,

Gwn(i’r Iesu yn gysurus y clwyfus a’r cla’;

Er diodde’ yma dro tan glefyd tyn glo

I Dduw y gogoniant mawr foliant a fo;

Yr Arglwydd Dduw Tri a’m rhoes tan oer gri,

Geill gwyrthie’r Gogoned roi ymwared i mi.

2. 

Cymera-i ffydd gre’ er caethed fy lle,

Mi gredaf fi beunydd yn Arglwydd y ne’;

Abram trwy ffydd oedd dduwiol i’w ddydd,

Ei fab pan aberthwyd fe’i rhoddwyd yn rhydd;

Ac Abel o’r blaen yn gyfion a gaen’,

Rhoes aberth mwy gweddus a chymwys na Chain;

Trwy dduwiol ffydd gre’ aeth Enoc i’r ne’,

Elias lân galon âi’n llon i’r un lle.

3.

Trwy ffydd yn ddi-och o greulon wlad groch

Y daeth yr Israelied trwy’r caeed Fôr Coch;

Trwy ffydd yn ddi-lid y bu Esecia yn y byd

Dri phump o flynyddoedd ar gyhoedd i gyd;

Trwy ffydd yn ei oes daeth Daniel o’r loes,

Gwaredodd Duw cyfion fo o greulon law groes;

A’r llancie fu’n noeth mewn ffwrn o d(n poeth,

I’w safio Duw’r Drindod oddi uchod fe ddoeth.

4.

Fel rheini yn eu dydd cymera-i wir ffydd

Ac yna fy nghlefyd yn benyd ni bydd;

Er cleted fy nghlwy’, os pery fo yn hwy,
I Dduw y gogoniant rho-i foliant yn fwy;

Fel Job oedd ŵr ffraeth mewn carchar blin caeth

Clodfori Duw cyfion yn union a wnaeth;

Dod, Arglwydd Dduw Tri, amynedd i mi 

I fod yn bur fodlon i’th dirion waith di.

5.

Pan welech chdi yn dda, O! Dduw, trugarha,

Dod i mi ail fywyd o’r clefyd blin cla’;

Mae ’ngharchar yn gaeth, ti, Arglwydd, a’i gwnaeth,

Wyt Frenin galluog hoff rywiog a ffraeth;

Ar ddwylo Duw gwyn yr haeddwn-i hyn

A ddaeth i’m cyfarfod yn syndod mor syn;

Er hynny trwy ffydd ca-i fyned yn rhydd,

Nid hir gen-i aros, rwy’n dangos bob dydd.

6.

Trwy greulon oer gri rwy’n llefen yn lli’,

Dod, Dduw y drugaredd, amynedd i mi;

Un dedwydd nid oes i esmwytho fy loes

Ond unig Dduw cyfion fo’n rhwyddlon a’i rhoes;

Pan ddelo’n ddi-sen fy mlinder i ben

Dwg, Arglwydd, fi i gaere, Naf ole, ’r nef wen,

A dod i mi fraint da heini di-haint 

A bywyd tragwyddol y siriol bêr saint.

Dechrau cerdd ar synselia ne erfyniad gwraig am drugaredd ar i chlaf welu.

1.

Duw Frenin ynef o gwrando fy llef

dod imi cun marw yn grouw ffudd gref

gwna i gofio’r gair da mae ffudd am iacha

gwnae r Jesu n gysurus y clwufus ar cla

er diodde yma dro tan glefud tun glo

i Dduw y oggoniant mawr foliant a fo

yr Arglwydd Dduw tri am rhoes tan oer gri

geill gwrthie r gogoned roi ymwared y mi.

2. 

Cymera ffudd gre er caethed fy lle

mi gredaf i beunudd yn Arglwydd y ne

a bram trwu ffudd oedd ddiwiol i ddudd

i fab pan aberthwud fe i rhoddwud yn rhudd

ag Abel or blaen yn gyfion agaen

rhoes aberthau mwu gweddus a chymwus nachaen

trwu ddiwibl ffudd gre raeth enoc ir ne

eleias lan galon aen llon ir un lle.

3.

Trwu ffudd yn ddioch o greulon wlad groch,

ydaeth yr usraelied trwu r caued for coch

trwu ffudd yn ddilid y bu esecia yn y bud

dri ffump o flynyddoedd ar gyhoedd i gyd

trwu ffudd yn ioes daeth daniel or loes

gwaredodd Duw cyfion o greulon law groes

ar llangcie fun noeth mewn ffwrn o dan poeth

[ ]safio’r duw Drindod oddi uchod fo ddoeth.

4.

Fel rheini ni dudd cymera wir ffudd

ag yno fy nglefud yn benud ni budd

er cleted fy nglwu os peru fo’n hwu

i dduw y gogoniant rhoi foliant yn fwu

fel Job oedd wr ffraeth mewn carchar blin caeth

clodfori Duw cyfion yn inion a wnaeth

dod Arglwydd Dduw tri amynedd imi 

i fod yn bur fodlon ith dirion waith di.

5.

pen welech dinn dda o Dduw trugarha

dod imi ail fowud or clefud blin cla

mae ngarchar yn gaeth ti Arglwydd ai gwnaeth

wut Frenin galluog hoff rowiod affraeth

ar ddwylo Duw gwun yr heuddwn i hun

addoeth im cyfarfod yn syndod mor sun

er hynu trwu ffudd cai fyned rhudd

nid hir gini aros rwi n dangos bob dudd.

6.

Trwu greulon oer gri rwi n llefen yn lli

dod Dduw y trugaredd amynedd imi

un dedwudd nid oes i esmwutho fy loes

ond inig Dduw cyfion fo’n rhwuddlon ai rhoes

pen ddelo n ddi sen fy mlinder i ben

dwg Arglwydd fi i gaere naf ole r nef wen

adod imi fraint da heini di haint 

a bowud tragwuddol yn siriol ber saint

Hugh Jones ai cant

Y testun

Argraffwyd yn yr Amwythig tros Evan Ellis. Ysgrifennwyd y dyddiad 1770 mewn llaw ar yr wynebddalen.

